
Pemegang

Risalah ini menjawab beberapa
soalan lazim tentang Decozol Oral
Gel. Ia tidak mengandungi semua
maklumat yang tersedia. la juga
tidak menggantikan tempat ahli
farmasi atau doktor anda.

Semua ubat mempunyai risiko dan
manfaat. Ahli farmasi atau doktor
anda telah mempertimbangkan risiko
anda mengambil Decozol Oral Gel
berbanding manfaat yang mereka
jangka untuk anda.

Jika anda mempunyai sebarang
kemusykilan tentang pengambilan
ubat ini, tanya ahli farmasi atau
doktor anda.

Simpan risalah ini bersama ubat.
Anda mungkin perlu membacanya
lagi.

Apakah kegunaan Decozol Oral
Gel

Decozol Oral Gel digunakan untuk
merawat jangkitan kulat dalam
mulut, tekak, perut atau usus dewasa
atau kanak-kanak yang berumur 6
bulan dan ke atas. Untuk kanak-
kanak yang berumur antara 4 hingga

6 Dbulan, pastikan mereka tidak
mempunyai  sebarang  masalah
menelan  sebelum  memberikan
rawatan dengan gel oral ini.

Bagaimana Decozol Oral Gel
berfungsi

Decozol Oral Gel mengandungi
miconazole yang mempunyai aktiviti
anti-kulat terhadap dermatophytes
dan yis serta aktiviti antibakteria
terhadap sesetengah bakteria.

Jika anda mempunyai sebarang
kemusykilan tentang pengambilan
ubat ini, tanya ahli farmasi atau
doktor anda.

Sebelum menggunakan Decozol
Oral Gel

-Bila tidak boleh mengambil

Jangan mengambil Decozol Oral

Gel:

e jika anda ada alahan terhadap
miconazole atau apa-apa bahan
dalam ubat ini.

e jika anda mengalami masalah
hati

Jangan menggunakan ubat ini jika
anda mengalami mana-mana
keadaan yang disenaraikan di atas.
Jika anda tidak pasti, sila berbincang
dengan doktor atau ahli farmasi anda
sebelum menggunakan Decozol Oral
Gel.

Jangan menggunakan Decozol Oral
Gel jika anda sedang melalui terapi

menggunakan warfarin.

-Sebelum mula menggunakan

Jika anda memberikan gel untuk bayi
atau kanak-kanak, pastikan gel tidak
menghalang  kerongkong  kerana
mereka boleh tercekik.

Kehamilan dan penyusuan:

Tanya doktor atau ahli farmasi anda
untuk mendapatkan nasihat sebelum
penggunaan ubat ini sekiranya anda
hamil atau menyusu.

-Jika mengambil ubat-ubat lain

Maklumkan ahli farmasi atau doktor
anda sekiranya anda  sedang
mengambil apa-apa produk lain
(misalnya ubat yang dibeli tanpa
preskripsi  doktor, ubat yang
dipreskripsikan dan produk-produk
herba).

Penggunaan Decozol Oral Gel
bersama ubat penggumpalan darah
seperti warfarin tertakluk kepada
metabolisme oleh CYP2C9 (enzim)
perlu dipantau dengan teliti.

Cara menggunakan Decozol Oral
Gel

-Berapa banyak harus digunakan

Doktor anda akan memberitahu anda
kuantiti Decozol Oral Gel yang
diperlukan dan untuk berapa lama
anda perlu mengambilnya. Doktor
anda mungkin akan mencadangkan
kursus rawatan yang berikut:

Jangkitan mulut dan tekak:

Dewasa dan kanak-kanak berumur 2
tahun dan ke atas: 1/2 sudu penyukat
penuh (2.5 mL) gel, disapu empat
kali sehari selepas makan;

Kanak-kanak 6 bulan hingga 2
tahun: 1/4 sudu penyukat penuh
(1.25 mL) gel, disapu empat kali
sehari selepas makan. Bahagikan
setiap dos kepada bahagian yang
lebih kecil dan sapu pada kawasan
terbabit dengan menggunakan jari
yang bersih.

Jangkitan perut dan usus dengan atau
tanpa jangkitan mulut atau tekak:
Dos bergantung pada berat badan.

Jangan melebihi 2 sudu penyukat
penuh (10 mL) empat kali sehari.

* Berat badan <11.9kg: 1/4 sudu
penyukat penuh (1.25 mL) gel,
disapu empat kali sehari;

* Berat badan dari 12-24.9kg: 1/2
sudu penyukat penuh (2.5 mL) gel,
disapu empat kali sehari;

* Berat badan dari 25- 369 kg: 1
sudu penyukat penuh (5 mL) gel,
disapu empat kali sehari;

* Berat badan dari 37-49.9 kg: 1 1/2
sudu penyukat penuh (7.5 mL) gel,
disapu empat kali sehari;

e Berat badan >50 kg: 2 sudu
penyukat penuh (10 mL) gel, disapu
empat kali sehari.

Gel ini tidak boleh ditelan serta-
merta, tetapi perlu kemam di dalam
mulut selama mungkin.

Jika bayi berusia 4-6 bulan ke bawah
dan mempunyai tumbesaran yang
perlahan, periksa dengan doktor anda
sebelum menggunakan ubat ini.

-Bila perlu digunakan

Decozol Oral Gel haruslah diambil
selepas makan.

-Berapa lama perlu digunakan

Rawatan ini perlu diteruskan selama
sekurang-kurangnya seminggu
selepas gejala telah hilang.

-Jika terlupa menggunakan

Ambil dos yang terlepas sebaik
sahaja anda mengingatinya.

Jangan menggandakan dos untuk
menganti dos yang tertinggal.

-Jika menggunakan berlebihan

(terlebih dos)

Jika anda mengesyaki anda terlebih
dos, sila berjumpa ahli farmasi atau
doktor anda. Bawa bersama baki
ubat yang tidak digunakan.

Semasa menggunakan Decozol
Oral Gel

-Perkara vang perlu dilakukan

Jika anda bersedia untuk memulakan
penggunaan ubat baru yang lain,
maklumkan ahli farmasi atau doktor
anda yang anda sedang mengguna
Decozol Oral Gel.

Sila beritahu doktor anda sebelum
menggunakan Decozol Oral Gel jika
anda hamil, fikir anda mungkin
hamil atau merancang untuk hamil.
Anda masih boleh menggunakan
Decozol Oral Gel jika doktor anda
berpendapat anda perlu
mengambilnya.

Minta nasihat doktor anda jika anda
menyusu atau mungkin menyusu
anak selama penggunaan ubat.

Manfaat Decozol Oral Gel perlu
dinilai terhadap kesan yang mungkin

dibawa kepada anak anda.

-Perkara yang tidak boleh dilakukan

Jangan mengambil Decozol Oral Gel
untuk mengubati aduan-aduan yang
lain, melainkan jika doktor anda
benarkan.

-Perkara yang perlu diberi perhatian

Jika anda mengalami masalah hati,
rujuk kepada doktor anda sebelum
mengambil Decozol Oral Gel.

Kesan-kesan sampingan

Dapatkan nasihat daripada doktor
atau ahli farmasi anda jika anda
mempunyai sebarang kebimbangan
terhadap kesan-kesan mengambil
Decozol Oral Gel.

Kadang-kadang, Decozol Oral Gel
boleh menyebabkan kesan
sampingan berikut:

o ketidakselesaan gastrousus
e loya
e muntah

e cirit-birit
e reaksi alahan

Jika kesan sampingan menjadi
semakin serius, atau jika anda
mengalami kesan sampingan yang
tidak disenaraikan dalam risalah ini,
sila beritahu doktor atau ahli farmasi
anda.

Anda boleh melaporkan sebarang
kesan sampingan atau kesan advers
ubat kepada Pusat Pemantauan
Kesan Advers Ubat Kebangsaan
melalui laman web npra.gov.my
(Consumers =2 Reporting Side
Effects to Medicines(ConSERF) or
Vaccines (AEFI)).

Cara penyimpanan dan pelupusan
Decozol Oral Gel

-Penyimpanan

Simpan di bawah suhu 30°C.
Jauhi daripada kanak-kanak.

-Pelupusan

Lupuskan ubat selepas tarikh luput.
Sila dapatkan nasihat ahli farmasi
tentang cara pelupusan sebarang ubat
yang tidak digunakan lagi.
Maklumat lanjut

-Rupa dan warna produk

Decozol Oral Gel adalah gel putih
dengan perisa oren, boleh didapati
dalam 10g dan 15g tiub aluminium.

-Bahan-bahan kandungan

-Bahan aktif:
Miconazole 2%w/w

-Bahan tidak aktif:

Methylparaben, Propylparaben,
Orange  Flavour, Pregelatinised
Potato Starch, Saccharin Sodium,
Xanthan Gum, Propylene Glycol,
Polysorbate 20 dan Purified Water.

-Nombor MAL:
MALO07010892AZ

Pengilang dan Pemegang
Pendaftaran Produk

HOE Pharmaceuticals Sdn. Bhd.
Lot 10, Jalan Sultan Mohamed 6,
Bandar Sultan Suleiman,

42000 Port Klang, Selangor,
Malaysia.

